
ПАЛАЖЭННЕ
аб парадку акрэдытацыі ў Рэспубліцы Беларусь журналістаў замежных сродкаў

масавай інфармацыі

1. Сапраўдным Палажэннем вызначаецца парадак акрэдытацыі ў Рэспубліцы
Беларусь журналістаў замежных сродкаў масавай інфармацыі.

2. У сапраўдным Палажэнні прымяняюцца тэрміны і іх азначэнні ў значэннях,
вызначаных Законам Рэспублікі Беларусь ад 17  ліпеня 2008  года “Аб сродках
масавай інфармацыі” (Нацыянальны рэестр прававых актаў Рэспублікі
Беларусь, 2008 г., № 196, 2/1524).

3. Акрэдытацыя журналістаў замежных сродкаў масавай інфармацыі ў залежнасці
ад прызначаных ім функцый ажыццяўляецца Міністэрствам замежных спраў у
выглядзе акрэдытацыі ў якасці:

замежнага карэспандэнта (карэспандэнты, аглядальнікі, рэдактары, вядучыя
праграм, каментатары, прадзюсары і іншыя);

тэхнічнага супрацоўніка (фатографы, аператары тэле- і аўдыёапаратуры,
сродкаў сувязі, вадзіцелі, сакратары-перакладчыкі і іншыя).

4. Журналісты замежных сродкаў масавай інфармацыі незалежна ад іх
грамадзянства могуць атрымаць:

пастаянную акрэдытацыю ў Рэспубліцы Беларусь, калі тэрмін выконвання імі
абавязкаў журналістаў замежных сродкаў масавай інфармацыі на тэрыторыі
Рэспублікі Беларусь складае адзін год і болей;

часовую акрэдытацыю ў Рэспубліцы Беларусь, калі яны прыбылі ў Рэспубліку
Беларусь  па заданні адпаведных сродкаў масавай інфармацыі для агляду
асобных мерапыемстваў, падзей альбо тэм, а таксама для замены на тэрмін да
двух месяцаў у выпадку водпуску, хваробы, камандзіравання за межы
Рэспублікі Беларусь пастаянна акрэдытаванага журналіста замежнага сродка
масавай інфармацыі.

5. Не могуць быць акрэдытаваны ў якасці журналістаў замежных сродкаў масавай
інфармацыі супрацоўнікі дыпламатычных прадстаўніцтваў і консульскіх
устаноў замежных дзяржаў, прадстаўніцтваў замежных арганізацый у
Рэспубліцы Беларусь, а таксама асобы, што з’яўляюца супрацоўнікамі сродкаў
масавай інфармацыі, зарэгістраваных у Рэспубліцы Беларусь.

6. Пісьмовы зварот з просьбай аб акрэдытацыі журналіста замежнага сродка
масавай інфармацыі з подпісам кіраўніка зацікаўленага замежнага сродка
масавай інфармацыі накіроўваецца ў Міністэрства замежных спраў.



Для атрымання пастаяннай акрэдытацыі да такога звароту прыкладаюцца:
- звесткі аб сродку масавай інфармацыі і яго карэспандэнцкіх пунктаў на

тэрыторыі Рэспублікі Беларусь;
- біяграфія журналіста, які звяртаецца за акрэдытацыяй, са звесткамі аб яго

журналісцкай дзейнасці;
- заяўка, запоўненая журналістам, які звяртаецца за акрэдытацыяй, на адной з

дзяржаўных моў Рэспублікі Беларусь ці на англійскай мове па форме ў
адпаведнасці з  дадаткам;

- два фотаздымкі;
- копія дакумента, які засведчвае асобу;
- копія пасведчання журналіста.

Для атрымання часовай акрэдытацыі да звароту прыкладаюцца:
- заяўка,  запоўненая журналістам, які звяртаецца за акрэдытацыяй, на адной з

дзяржаўных моў Рэспублікі Беларусь ці на англійскай мове па форме ў
адпаведнасці з  дадаткам;

- два фотаздымкі.

7. Зварот аб атрыманні журналістам замежнага сродка масавай інфармацыі
пастаяннай акрэдытацыі разглядаецца камісіяй па пытаннях акрэдытацыі
Міністэрства замежных спраў у двухмесячны тэрмін пасля дня атрымання
адпаведнага звароту, а часовай акрэдытацыі – не пазней 20 дзён пасля дня
атрымання адпаведнага звароту.

Па выніках разглядання звароту Міністэрствам замежных спраў прымаецца
рашэнне аб акрэдытацыі адпаведных журналістаў замежных сродкаў масавай
інфармацыі альбо аб адмове ў акрэдытацыі.

8. У выпадку прыняцця рашэння аб пастаяннай акрэдытацыі акрэдытаваным
карэспандэнтам і тэхнічным супрацоўнікам замежнага сродка масавай
інфармацыі выдаецца акрэдытацыйная картка тэрмінам дзеяння адзін год пасля
дня выдачы, а членам іх сямей – картка члена сям’і журналіста замежнага
сродка масавай інфармацыі на той жа тэрмін.

Часова акрэдытаваным журналістам замежнага сродка масавай інфармацыі
выдаецца акрэдытацыйная картка замежнага карэспандэнта тэрмінам дзеяння да
двух месяцаў, тэхнічным супрацоўнікам замежных сродкаў масавай інфармацыі
-  акрэдытацыйная картка тэхнічнага супрацоўніка на той жа тэрмін.

9. Прафесійная дзейнасць журналіста замежнага сродка масавай інфармацыі без
акрэдытацыйнай карткі не дазваляецца.

10. Рашэнне аб адмове ў акрэдытацыі прымаецца ў выпадках, калі:
- не прадстаўлены дакументы, прадугледжаныя ў пункце 6 сапраўднага

Палажэння;
- зварот не адпавядае патрабаванням, вызначаным у частцы першай пункта 6

сапраўднага Палажэння;
- прадстаўлены дакументы з заведама напраўдзівымі звесткамі;
- раней журналіст замежнага сродка масавай інфармацыі ажыццяўляў на

тэрыторыі Рэспублікі Беларусь журналісцкую дзейнасць ад імя замежнага



сродка масавай інфармацыі, не атрымаўшы акрэдытацыю пры Міністэрстве
замежных спраў альбо без акрэдытацыйнай карткі.

11. У выпадку страты акрэдытацыйнай карткі журналіст замежнага сродка масавай
інфармацыі павінен паведаміць аб гэтым у Міністэрства замежных спраў, якое
за два тыдні вырашае пытанне аб выдачы дубліката акрэдытацыйнай карткі.

12. Прадаўжэнне тэрміну пастаяннай акрэдытацыі журналіста замежнага сродка
масавай інфармацыі з адпаведным прадаўжэннем тэрміну дзеяння
акрэдытацыйнай карткі ажыццяўляецца на падставе пісьмовага звароту
кіраўніка замежнага сродка масавай інфармацыі, накіраванага ў Міністэрства
замежных спраў не пазней, чым за пятнаццаць дзён да завяршэння тэрміну
акрэдытацыі. Да звароту прыкладаюцца запоўненая журналістам замежнага
сродка масавай інфармацыі заяўка і два фотаздымкі. Рашэнне аб прадаўжэнні
тэрміну акрэдытацыі журналіста замежнага сродка масавай інфармацыі
прымаецца Міністэрствам замежных спраў на працягу пятнаццаці дзён пасля
дна атрымання звароту.

13. Па завяршэнні тэрміну акрэдытацыі журналіст замежнага сродка масавай
інфармацыі павінен вярнуць у Міністэрства замежных спраў выдадзеныя яму і
членам яго сям’і акрэдытацыйныя карткі.

14. Журналіст замежнага сродка масавай інфармацыі, які ўжо мае акрэдытацыю ў
Рэспубліцы Беларусь, можа быць акрэдытаваны ў якасці карэспандэнта іншага
замежнага сродка масавай інфармацыі ў парадку, прадугледжаным сапраўдным
Палажэннем.

15. Міністэрства замежных спраў мае права:

15.1 аб’явіць папярэджанне журналісту замежнага сродка масавай інфармацыі ў
выпадку парушэння ім патрабаванняў сапраўднага Палажэння;

15.2 пазбавіць акрэдытацыі ( у тым ліку акрэдытацыі ў якасці журналіста некалькіх
замежных сродкаў масавай інфармацыі) журналіста замежнага сродка масавай
інфармацыі ў выпадках:

паўторнага на працягу года парушэння вызначаных правіл акрэдытацыі альбо
распаўсюджання звестак, якія не адпавядаюць рэчаіснасці, якія зневажаюць
гонар і годнасць грамадзян і (або) іншых асоб;
парушэння журналістам замежнага сродка масавай інфармацыі заканадаўства
Рэспублікі Беларусь і сапраўднага Палажэння;

15.3 пазбавіць акрэдытацыі тэрмінам на шэсць месяцаў усіх журналістаў замежнага
сродка масавай інфармацыі, які карыстаецца паслугамі журналістаў і (або)
іншых асоб,  якія пазбаўлены (або не маюць)  акрэдытацыі ў Рэспубліцы
Беларусь, а таксама адмовіць адпаведнаму сродку масавай інфармацыі ў
акрэдытацыі новых журналістаў на працягу гэтага перыяду;

15.4 на працягу шасці месяцаў адмаўляць замежнаму сродку масавай інфармацыі ў
акрэдытацыі журналістаў у выпадку выяўлення факта выкарыстання паслуг
журналістаў і (або) іншых асоб, якія не маюць акрэдытацыі;



15.5 прыняць зваротныя меры ў адносінах да журналістаў сродкаў масавай
інфармацыі тых краін, у якіх дзейнічаюць абмежаванні ў адносінах да
беларускіх журналістаў.


